
تکایه‌ کچان له‌ 

خه‌ته‌نه‌کردن بپارێزه‌



مه‌به‌ست له‌ خه‌ته‌نه‌کردنی کچان بڕینی زاوزێی کچان یان ژنانه‌ 

به‌ هۆیه‌کی بێجگه‌ له‌ هۆیه‌کی پێویستی پزیشکی. مه‌به‌ست له‌ 

خه‌ته‌نه‌کردن بڕینی به‌شێک یان ته‌واوی زاوزێیه‌ ده‌ره‌کیه‌کانه‌ یان 

زیانلێکردنی زاوزێیه‌ به‌ شێوه‌یه‌کی دیکه‌. خه‌ته‌نه‌کردنی کچان 

نه‌ریتێکی کۆنی کولتووریه‌ که‌ له‌ هیچ ئاینێکدا به‌ ئه‌رک دانه‌نراوه‌. 

 

مه‌به‌ست له‌ خه‌ته‌نه‌کردنی کچان چییه‌؟

چی زیانێکی ته‌ندورستیی خه‌ته‌نه‌کردنی 

کچان هه‌یه‌؟

هه‌موو جۆره‌ خه‌ته‌نه‌کردنی زاوزێی کچان بۆ ته‌ندورستیان به‌زیانه‌. 

به‌هۆی خه‌ته‌نه‌کردنی ده‌کرێت زیانی ته‌ندورستیی یه‌کسه‌ر 

هه‌بێت، وه‌کوو خوێنبه‌ربوونه‌وه‌، هه‌وکردنه‌وه‌ و ته‌نانه‌ت مردنیش. 

هه‌روه‌ها زۆر جار خه‌ته‌نه‌کردن ده‌بێت هۆی کێشه‌ی ته‌ندورستیی 

درێژخایه‌نیش، وه‌کوو ژانی عاده‌ی مانگانه‌، کێشه‌ی میزکردن و 

هه‌وکردن. له‌دایکبوونی منداڵیش بۆ ژنه‌ خه‌ته‌نه‌کراوه‌کان ده‌کرێت 

زۆر قورس بێت و ببێته‌ هۆی دڕانی زاوزێیه‌کان. 



خه‌ته‌نه‌کردنی زاوزێیه‌کانی کچان له‌ 

فینله‌ندا نایاساییه‌

ئه‌گه‌ر به‌رله‌ ده‌رچوونت له‌ فینله‌ندا پێویستیت به‌ زانیاریی زیاتر 

هه‌بێت، په‌یوه‌ندی بکه‌ له‌گه‌ڵ یه‌کێتیی مافی مرۆڤ:  

سۆلۆمی تێسهۆمێ )زمانه‌کان: فینله‌ندی، ئینگلیزی و ئامهارایی( 

solomie.teshome@ihmisoikeusliitto.fi, 044 742 0411

خه‌ته‌نه‌کردنی زاوزێیه‌کانی کچان جۆرێک له‌ توندوتیژیی دژبه‌ 

کچان و ژنانه‌ و پێشێڵکردنێکی توندی مافی مرۆڤه‌. هه‌موو جۆرێک 

خه‌ته‌نه‌کردنی ژنان له‌ یاسای تاوانی فینله‌ندادا قه‌ده‌خه‌ کراوه‌. 

به‌هۆی خه‌ته‌نه‌کردنی کچ ده‌کرێت له‌ فینله‌ندا تا ۱۰ ساڵ زیندانی 

بکرێت. هه‌روه‌ها بردنی کچێک له‌ فینله‌نداوه‌ بۆ ده‌ره‌وه‌ی وڵات بۆ 

خه‌ته‌نه‌کردنیش سزا ده‌درێت وێڕای ئه‌وه‌ش که‌ ئه‌گه‌ر له‌و وڵاته‌ی 

که‌ خه‌ته‌نه‌ بکرێت خه‌ته‌نه‌کردن قه‌ده‌خه‌ش نه‌بێت. بێجگه‌ له‌ 

ئه‌نجامدانی خه‌ته‌نه‌کردن، هه‌روه‌ها هاندان بۆ خه‌ته‌نه‌کردن یان 

یارمه‌تیکردن له‌ خه‌ته‌نه‌کردنیشدا قه‌ده‌خه‌یه‌. به‌رپرسیاریی هه‌ر 

به‌خێوکه‌رێکه‌ که‌ منداڵه‌که‌ی بپارێزێت. 




